
Na dan izbora, dobit ćete dva glasačka listića, 
zeleni za predstavnički dom (House of Representatives) 
i bijeli za senat (Senate).

Zeleni glasački listić – 
Brojem označite sve kvadratiće.

Na zelenom glasačkom listiću, morate upisati broj “1” 
u kvadratić pored imena kandidata koji je vaš prvi izbor, broj 
“2” u kvadratić uz ime onog ko je vaš drugi izbor, te tako 
dalje, sve dok brojem ne označite sve kvadratiće. Pazite, 
morate označiti brojem sve kvadratiće da bi se na saveznim 
izborima uračunao vaš glas.

Nemojte u kvadratiće stavljati kvačice ni križiće, niti ih 
ostaviti prazne, jer vaš glas neće važiti.

Šta ako pogriješim?
Ako pogriješite, ništa ne brinite: jednostavno zatražite novi glasački 

listić i počnite ispočetka.

Bijeli glasački listić – Možete glasati na dva načina.
Na bijelom glasačkom listiću imate dva načina kako možete glasati:

Iznad linije
Možete jednostavno upisati “1” u kvadratić iznad linije, za stranku ili 

grupu za koju glasate. Time slijedite liniju grupnog glasanja (group voting 
ticket) i dozvoljavate da ta stranka ili grupa odluči o redoslijedu kojim 
strankama dajete prednost. Za više o group voting tickets posjetite 
www.aec.gov.au

Ispod linije 
Možete ispuniti svaki kvadratić ispod linije, redoslijedom kojim im dajete 

prednost. Morate upisati “1” u kvadratić uz kandidata koji je vaš prvi izbor, 
“2” u kvadratić uz svoj drugi izbor, i tako dalje, dok brojem ne označite 
sve kvadratiće.

Kako da se uračuna i vaš glas.
Savezni izbori, subota 24. novembra.

Za više informacija nazovite 1300 720 153 ili posjetite www.aec.gov.au

